
Azərbaycan Respublikası Nazirlər 
Kabinetinin 2018-ci il 7 iyun tarixli 
255 nömrəli Qərarı ilə təsdiq edilmiş 
“Azərbaycan Respublikası Dövlət Turizm 
Agentliyinin strukturuna daxil olmayan 
tabeliyindəki qurumların Siyahısı”nda 
dəyişiklik edilməsi barədə

“Şəki şəhərinin tarixi hissəsinin qorun-
ması haqqında” Azərbaycan Respublikası 
Prezidentinin 2016-cı il 19 yanvar tarixli 1718 
nömrəli Sərəncamının 3.6-cı bəndinə əsasən 
Azərbaycan Respublikasının Nazirlər Kabine-
ti qərara alır:

Azərbaycan Respublikası Nazirlər Ka-
binetinin 2018-ci il 7 iyun tarixli 255 nömrəli 
Qərarı (Azərbaycan Respublikasının Qanun-
vericilik Toplusu, 2018, № 6, maddə 1354, № 
9, maddə 1909; 2019, № 2, maddə 352, № 
4, maddə 754, № 8, maddə 1462) ilə təsdiq 
edilmiş “Azərbaycan Respublikası Dövlət 
Turizm Agentliyinin strukturuna daxil olmayan 
tabeliyindəki qurumların Siyahısı”nın 2.6-cı 
bəndində “Dövlət” sözü “Milli” sözü ilə əvəz 
edilsin.

Əli ƏSƏDOV 
Azərbaycan Respublikasının Baş Naziri

Bakının Xəzər və Sabunçu rayonlarında polis şöbə və 
bölmələrinin yeni inzibati binalarının açılışı olub

Daxili İşlər Nazirliyinin 
(DİN) mətbuat xidmətindən 
AZƏRTAC-a bildirilib ki, Daxili 
İşlər naziri, general-polkov-
nik Vilayət Eyvazov hər iki 
tədbirdə iştirak edib.

Məlumat verilib ki, 2 
mərtəbəli inzibati binalar ən 
müasir standartlara uyğun 
inşa edilib, bütün zəruri 
avadanlıq, kommunikasi-
yalar və texniki qurğularla, 
mebel və inventarla təmin 
olunub. Hər iki binanın 
daxilində silah saxlama otağı, 
idman sağlamlıq zonası və 
yeməkxana var. Yeni tikililər 
havalandırma, mərkəzi istilik 
sistemi, qazanxana və rabitə-
kommunikasiya xətləri ilə 
təmin edilib, digər yardımçı 
sahələr yaradılıb. Ərazilər 
hasarlanıb, abadlaşdırma, 
yaşıllaşdırma və xarici işıq-
landırma işləri yerinə yetirilib.  

Nazir yeni binaların 
foyesində olan ümummilli 
lider Heydər Əliyevin zəngin 
dövlətçilik fəaliyyətini, Pre-
zident İlham Əliyevin daxili 
və xarici siyasət sahəsində 
əldə etdiyi uğurları, daxili işlər 
orqanlarına xüsusi diqqət 
və qayğısını əks etdirən 
fotostendlərlə tanış olub, 
növbətçi hissələrə, xüsusi 
avadanlıq və kompüter siste-
mi ilə təchiz edilmiş xidməti 

otaqlara baxıb.  
General-polkovnik 

Vilayət Eyvazov görülən 
işləri yüksək qiymətləndirib, 
tapşırıq və tövsiyələrini 
verib. O, xalqımız üçün ən 
əlamətdar günlərdən biri 
olan Milli Qurtuluş Günündə 

iki yeni inzibati binanın 
açılışını məmnunluqla qeyd 
edərək əmin olduğunu bil-
dirib ki, şəxsi heyət dövlətin 
göstərdiyi bu ali diqqət və 
qayğıya layiqli xidməti ilə 
cavab verəcək.

AZƏRBAYCAN RESPUBLİKASI 
NAZİRLƏR KABİNETİNİN QƏRARI
№ 204                                                      Bakı şəhəri, 13 iyun 2020-ci il

“Fəaliyyət növlərinin xüsusiyyətindən 
asılı olaraq xüsusi razılıq (lisenziya) 
verilməsi üçün tələb olunan əlavə şərtlər 
barədə” Azərbaycan Respublikası Nazirlər 
Kabinetinin 2002-ci il 7 noyabr tarixli 174 
nömrəli Qərarında dəyişiklik edilməsi 
haqqında 

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər 
Kabinetinin 2002-ci il 7 noyabr tarixli 174 
nömrəli Qərarı (Azərbaycan Respublikasının 
Qanunvericilik Toplusu, 2002, № 11, maddə 
676; 2004, № 2, maddə 115; 2005, № 9, 
maddə 860, № 12, maddə 1234; 2006, № 
2, maddələr 204, 205, № 9, maddə 822, № 
12, maddə 1159; 2007, № 8, maddələr 849, 
857, № 10, maddə 1025; 2008, № 1, maddə 

37, № 10, maddə 928, № 12, maddələr 1110, 
1114; 2009, № 1, maddələr 22, 32, № 2, 
maddə 156, № 4, maddə 279, № 8, maddə 
670, № 9, maddələr 739, 754, № 12, maddə 
1078; 2010, № 3, maddə 264; 2011, № 1, 
maddə 63; 2012, № 9, maddə 931; 2013, № 
2, maddə 203, № 6, maddə 735; 2014, № 
10, maddə 1290; 2015, № 5, maddə 608, 
№ 12, maddə 1567; 2016, № 1, maddə 179, 
№ 4, maddə 807, № 9, maddə 1585; 2018, 
№ 8, maddə 1817, № 12 (II kitab), maddə 
2737; 2019, № 12, maddə 2091) ilə təsdiq 
edilmiş “Fəaliyyət növlərinin xüsusiyyətindən 
asılı olaraq xüsusi razılıq (lisenziya) verilməsi 
üçün tələb olunan əlavə şərtlər”in 26.2-ci 
bəndində “Dövlət Ekspertiza İdarəsi” sözləri 
“tabeliyində Dövlət Ekoloji Ekspertiza Agentli-
yi” sözləri ilə əvəz edilsin.

Əli ƏSƏDOV 
Azərbaycan Respublikasının Baş Naziri

Kabinetinin “Avtomobil yolları” Məqsədli 
Büdcə Fondunun vəsaitinin ölkə 
ərazisində ümumi istifadədə olan res-
publika və yerli əhəmiyyətli avtomobil 
yollarının saxlanması və istismarı üçün 
xərclənməsi Qaydaları”nın təsdiq edilməsi 
haqqında” 2007-ci il 25 yanvar tarixli 13 
nömrəli və “Dövlət rüsumu haqqında” 
Azərbaycan Respublikasının Qanu-
nunda nəzərdə tutulmuş xidmətlərə və 
hüquqi hərəkətlərə görə ödənilən dövlət 
rüsumunun həmin xidmətləri və hüquqi 
hərəkətləri həyata keçirən və ya təşkil 
edən dövlət orqanlarının Azərbaycan 
Respublikasının Prezidenti tərəfindən 
yaradılan publik hüquqi şəxslərin, habelə 
dövlət notariat ofislərinin xəzinə hesabı-
na köçürülməsi, istifadə edilməsi, uçota 
alınması və hesabatın təqdim edilməsi 
Qaydaları”nın təsdiq edilməsi barədə” 
2016-cı il 16 noyabr tarixli 462 nömrəli 
qərarlarında dəyişiklik edilməsi haqqında

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, “Dövlət rüsumu haqqında” 
Azərbaycan Respublikasının Qanununda 
dəyişiklik edilməsi barədə” Azərbaycan 
Respublikasının 2019-cu il 22 oktyabr tarixli 
1688-VQD nömrəli Qanununun tətbiqi ilə 
əlaqədar Azərbaycan Respublikasının 
Nazirlər Kabineti qərara alır:

1. Azərbaycan Respublikası Nazirlər 
Kabinetinin 2007-ci il 25 yanvar tarixli 13 
nömrəli Qərarı (Azərbaycan Respublikasının 
Qanunvericilik Toplusu, 2007, № 1, maddə 
57; 2008, № 2, maddə 125; 2013, № 8, 
maddə 1024; 2016, № 10, maddə 1724, № 

11, maddə 1972; 2017, № 6, maddə 1238, 
№ 11, maddə 2140; 2018, № 1, maddə 
139) ilə təsdiq edilmiş “Avtomobil yolları” 
Məqsədli Büdcə Fondunun vəsaitinin ölkə 
ərazisində ümumi istifadədə olan respubli-
ka və yerli əhəmiyyətli avtomobil yollarının 
saxlanması və istismarı üçün xərclənməsi 
Qaydaları”nın 2.1.6-cı yarımbəndinə (birinci 
halda) “nəqliyyat vasitələrinin” sözlərindən 
əvvəl “Dövlət rüsumu haqqında” Azərbaycan 
Respublikası Qanununun 4.1-4-cü maddəsi 
nəzərə alınmaqla” sözləri əlavə edilsin.

2. Azərbaycan Respublikası Nazirlər 
Kabinetinin 2016-cı il 16 noyabr tarixli 462 
nömrəli Qərarı (Azərbaycan Respublika-
sının Qanunvericilik Toplusu, 2016, № 11, 
maddə 1950; 2017, № 6, maddə 1240, № 
11, maddələr 2167, 2171; 2019, № 3, maddə 
562, № 4, maddə 772, № 6, maddə 1171, 
№ 8, maddə 1446) ilə təsdiq edilmiş “Dövlət 
rüsumu haqqında” Azərbaycan Respublikası-
nın Qanununda nəzərdə tutulmuş xidmətlərə 
və hüquqi hərəkətlərə görə ödənilən dövlət 
rüsumunun həmin xidmətləri və hüquqi 
hərəkətləri həyata keçirən və ya təşkil edən 
dövlət orqanlarının Azərbaycan Respublika-
sının Prezidenti tərəfindən yaradılan publik 
hüquqi şəxslərin, habelə dövlət notariat 
ofislərinin xəzinə hesabına köçürülməsi, 
istifadə edilməsi, uçota alınması və hesabatın 
təqdim edilməsi Qaydaları”nın 1.2-ci bəndinə 
“habelə” sözündən əvvəl “Qanunun 4.1-4-cü 
maddəsinə əsasən Azərbaycan Respublika-
sının Daxili İşlər Nazirliyi tərəfindən göstərilən 
xidmətə,” sözləri əlavə edilsin.

Əli ƏSƏDOV 
Azərbaycan Respublikasının Baş Naziri

“Dövlət rüsumu haqqında” Azərbaycan 
Respublikası Qanununun 4.1-4-cü 
maddəsinə əsasən, həmin Qanunun 
18.65.1.1-ci maddəsinə uyğun olaraq 
avtonəqliyyat vasitələrinin qanunla 
müəyyən edilmiş hallarda texniki baxış-
dan keçirilməsinə görə ödənilən dövlət 
rüsumundan toplanılan və Azərbaycan 
Respublikası Daxili İşlər Nazirliyinin 
hesabına köçürülən vəsaitdən istifadə 
Qaydası”nın təsdiq edilməsi barədə

“Azərbaycan Respublikası Prezidenti-
nin “Dövlət rüsumu haqqında” Azərbaycan 
Respublikası Qanununun tətbiq edilməsi 
barədə” 2001-ci il 26 dekabr tarixli 621 
nömrəli, “Azərbaycan Respublikası Prezi-
dentinin Administrasiyasında, Azərbaycan 
Respublikası Prezidentinin İşlər İdarəsində 
və Azərbaycan Respublikası Prezidentinin 
Xüsusi Tibb Xidmətində işləyən dövlət qulluq-
çularının sosial müdafiəsinin gücləndirilməsi 
ilə bağlı əlavə tədbirlər haqqında” 2017-ci 
il 1 may tarixli 1358 nömrəli fərmanlarında 
və “Azərbaycan Respublikasının dövlət 

büdcəsinin tərkibində “Avtomobil yolları” 
Məqsədli Büdcə Fondunun yaradılması 
haqqında” 2006-cı il 12 oktyabr tarixli 1729 
nömrəli Sərəncamında dəyişiklik edilməsi 
barədə” Azərbaycan Respublikası Prezi-
dentinin 2019-cu il 12 noyabr tarixli 851 
nömrəli Fərmanının 4-cü hissəsinə əsasən 
Azərbaycan Respublikasının Nazirlər Kabine-
ti qərara alır:

1. “Dövlət rüsumu haqqında” 
Azərbaycan Respublikası Qanununun 
4.1-4-cü maddəsinə əsasən, həmin Qa-
nunun 18.65.1.1-ci maddəsinə uyğun 
olaraq avtonəqliyyat vasitələrinin qanunla 
müəyyən edilmiş hallarda texniki baxışdan 
keçirilməsinə görə ödənilən dövlət rüsumun-
dan toplanılan və Azərbaycan Respublikası 
Daxili İşlər Nazirliyinin hesabına köçürülən 
vəsaitdən istifadə Qaydası” təsdiq edilsin 
(əlavə olunur).

2. Bu Qərar 2020-ci il yanvarın 1-dən 
tətbiq edilir.

Əli ƏSƏDOV 
Azərbaycan Respublikasının Baş Naziri

 

 � 15 iyun - Milli Qurtuluş Günündə Xəzər Rayon 
Polis İdarəsinin 1-ci Polis Şöbəsinin və Sabunçu 
Rayon Polis İdarəsinin 13-cü Polis Bölməsinin yeni 
inzibati binalarının açılışı olub.

Dövlət sifarişi əsasında “Hövsan 
Yaşayış Kompleksi”ndəki binalardan 
alınmış mənzillərdə müasir tələblərə 
uyğun yaşayış şəraiti yaradılıb.  

Mənzil və avtomobillərin təqdim 
olunması tədbirində Əmək və 
Əhalinin Sosial Müdafiəsi nazirinin 
müavini Anar Əliyev 15 İyun - Qur-
tuluş Günü münasibətilə tədbir 
iştirakçılarını təbrik edərək bildirib 
ki, ümummilli lider Heydər Əliyevin 
1993-cü il iyunun 15-də xalqın ça-
ğırışı ilə respublikamıza rəhbərliyə 

qayıdışı Azərbaycanın müqəddəratını 
tənəzzüldən tərəqqiyə doğru dəyişdi. 
Ulu öndər dövlət müstəqilliyimizin 
bütün təhlükələrdən xilas olmasını və 
ildən-ilə güclənməsini, sarsılmazlığını 
təmin etdi. 

Nazirliyin İctimaiyyətlə əlaqələr 
və kommunikasiya şöbəsindən 
AZƏRTAC-a verilən məlumata görə, 
Prezident İlham Əliyevin uğurlu 
daxili və xarici siyasəti nəticəsində 
ölkəmizin əldə etdiyi mühüm tarixi 
nailiyyətləri diqqətə çatdıran nazir 

müavini əhalinin sosial müdafiəsinin 
gücləndirilməsi sahəsində atılan 
mühüm addımları qeyd edib. Eyni 
zamanda, ötən il 4,2 milyon insanın 
rifahına dəstək olan inqilabi sosial 
islahatları, pandemiya dövründə də 
4,8 milyon vətəndaşı əhatə edən ge-

nişmiqyaslı sosial dəstək tədbirlərini 
diqqətə çatdırıb. 

A.Əliyev bildirib ki, Əmək və 
Əhalinin Sosial Müdafiəsi Nazir-
liyi tərəfindən şəhid ailələrinə və 
ölkəmizin ərazi bütövlüyünün, 
müstəqilliyinin və konstitusiya quru-
luşunun müdafiəsi ilə əlaqədar əlilliyi 
olan şəxslərə 2018-ci ildə nəzərdə 
tutulduğundan 3 dəfə çox olmaqla 
626 ədəd, 2019-cu ildə bundan 50 
faiz çox olmaqla 934 ədəd mənzil 
və fərdi ev verilib. Prezident İlham 
Əliyevin tapşırığı əsasında 2020-ci 
ildə həmin kateqoriyadan olanlara azı 
1500 mənzil və fərdi evin verilməsi 
üçün işlər aparılır. Bu gün daha 100 
mənzil onlara təqdim edilir. Beləliklə, 
indiyədək nazirlik tərəfindən şəhid 
ailələrinə və müharibə əlillərinə 7 min 

800-dək mənzil və fərdi ev təqdim 
olunub.

Qeyd edilib ki, nazirlik tərəfindən 
müharibə əlillərinə 2018-ci ildə 265 
avtomobil, 2019-cu ildə nəzərdə 
tutulduğundan 3,2 dəfə çox olmaqla 
600 avtomobil verilib. Bu gün daha 50 

avtomobil müharibə əlilləri və onla-
ra bərabər tutulanlara təqdim edilir 
(bölgələrdə yaşayan müharibə əlilləri 
və onlara bərabər tutulanlar üçün 
nəzərdə tutulan avtomobillər karantin 
dövrünün tələbləri nəzərə alınaraq 
Neftçala rayonunda verilir). Bunun-
la da nazirlik tərəfindən müharibə 
əlilləri və onlara bərabər tutulanlara 
indiyədək 6 min 800 avtomobil verilib. 

Tədbirdə şəhid ailələrinin üzvləri, 
müharibə əlilləri və Çernobıl AES-də 
hərbi xidmətlə əlaqədar, hərbi xidmət 
vəzifələrini yerinə yetirməklə əlaqədar 
əlilliyi olan şəxslər onların sosial 
müdafiəsinin gücləndirilməsinə və ri-
fah halının, mənzil-məişət şəraitlərinin 
yaxşılaşdırılmasına göstərilən yüksək 
qayğıya görə Prezident İlham Əliyevə 
dərin minnətdarlıqlarını ifadə ediblər.

İyunun 16-da Əmək və Əhalinin Sosial Müdafiəsi Nazirli-
yi tərəfindən şəhid ailələrinə və Qarabağ müharibəsi əlillərinə 
100 mənzil, müharibə əlillərinə, həmçinin Çernobıl AES-də hərbi 
xidmətlə və hərbi xidmət vəzifələrini yerinə yetirməklə əlaqədar 
əlilliyi olan şəxslərə isə 50 avtomobil təqdim edilib. 

Şəhid ailələri və müharibə əlillərinə 100 mənzil, müharibə 
əlilləri və onlara bərabər tutulanlara 50 avtomobil verilib

Azərbaycanın Xarici İşlər Nazirliyi 
Ermənistan XİN-in Şaumyan rayonu ilə 

bağlı bəyanatına cavab verib
 � Azərbaycan Respublikasının Xarici İşlər Nazirliyinin Mətbuat xidməti 

idarəsinin rəisi Leyla Abdullayeva KİV-ə açıqlamasında Ermənistan XİN-in 
Azərbaycanın keçmiş Şaumyan rayonu ilə bağlı bəyanatını şərh edib.

AZƏRTAC xəbər verir ki, Leyla Abdullaye-
vanın açıqlamasında deyilir: “Ermənistan XİN-in 
Azərbaycanın keçmiş Şaumyan rayonunun guya 
ki, işğal olunmasına dair bəyanatı təcavüzkar 
Ermənistanın Azərbaycana qarşı olan əsassız 
ərazi iddialarının ölkəmizin hazırda Ermənistan 
silahlı qüvvələrinin işğalı altında olan Dağ-
lıq Qarabağ bölgəsi və ətraf yeddi rayonu ilə 
məhdudlaşmadığını aşkar şəkildə göstərir.

Azərbaycanın keçmiş Şaumyan rayonu 
ilk dəfə 1930-cu ildə keçmiş Gəncə qəzasının 
ərazisində əsasən ermənilərin məskunlaşdığı 
ərazilərin daxil olduğu Şaumyan kənd rayonu 
inzibati vahidi şəklində yaradılıb. Bu rayon heç 
vaxt keçmiş Dağlıq Qarabağ Muxtar Vilayətinin 
tərkibinə daxil olmayıb. 1991-ci ildə Azərbaycan 
Respublikasının Ali Sovetinin qərarı ilə ra-
yon ləğv edilərək Qasım İsmayılov rayonunun 
tərkibinə daxil edilib, sonradan isə onun tarixi adı 
qaytarılaraq Goranboy adlandırılıb.

Ermənistan XİN-in Azərbaycanı öz 
beynəlxalq tanınmış ərazilərini işğal etməkdə 
ittiham etməsi gülünc olduğu qədər, yumşaq 
dillə desək anlaşılmazlıq doğurur. Xatırladırıq 
ki, hələ 2015-ci ildə Avropa İnsan Hüquqları 
Məhkəməsinin “Sarqsyan Azərbaycana qarşı” 
adlı qərarının 30-cu paraqrafında məhkəmə qeyd 
edib ki, keçmiş Şaumyan rayonunun (Goranboy) 
“DQR tərəfindən ərazisinin bir hissəsi olduğu 
iddia edilir...”. Təqdim olunan dəlilləri nəzərdən 
keçirən məhkəmə 134 və 139-cu paraqraflar-

da müəyyən edib ki, bu rayon Azərbaycanın 
beynəlxalq səviyyədə tanınmış ərazisidir və 
beləliklə, Ermənistanın iddiası rədd edilir.

Ermənistan XİN-in Azərbaycanın Dağlıq 
Qarabağ və ətraf bölgələrinin hərbi işğalına, 
bu ərazilərdəki yüz minlərlə azərbaycanlının 
fundamental hüquqlarının pozuntusuna görə məhz 
Ermənistanın tam məsuliyyət daşıdığı məsələdən 
beynəlxalq ictimaiyyəti yayındırmaq məqsədilə 
verdiyi bu bəyanat işğalçı ölkənin faktların saxta-
laşdırılması üzrə çirkin təcrübəsidir.

İşğalçı ölkənin bu bəyanatı Ermənistan 
rəhbərliyinin, əslində, öz əhalisini sülhə necə 
hazırladığını bütün dünyaya nümayiş etdirdi. 
Ümumilikdə qeyd etmək istərdim ki, Ermənistan 
XİN-in son bəyanatı onsuz da gərgin olan 
vəziyyətin daha da gərginləşməsinə yönəldilib. 
Onların bunu bilərəkdən, yaxud Ermənistan-
Azərbaycan münaqişəsinin həlli kontekstində ha-
zırda açıq-aydın təklikdə qaldıqları üçün çıxılmaz 
vəziyyətdən irəli gələrək etdiklərini söyləmək 
çətindir. Ermənistan tərəfini nəinki dünyada 
dəstəkləyən, hətta onların mövqeyinə anlayış 
göstərən nə bir dövlət, nə də bir qüvvə var.

Bəlkə də Ermənistan XİN-in son açıqlamasına 
öz ölkələrindəki mürəkkəb daxili vəziyyət təsir 
göstərib və bu yolla onlar öz xarakterlərinin ağır-
lığını göstərmək istəyirlər. Ancaq məntiqi o olardı 
ki, Ermənistan tərəfi bizimlə masa arxasında otu-
raraq, bütün səviyyələrdə dəfələrlə bəyan edilən 
təkliflər əsasında danışıqları yekunlaşdırsın”.

Avropa İttifaqının internet portalı 
EANA-nın AZƏRTAC-ın  

iştirakı ilə keçirilən vebinarı 
barədə məlumat yayıb

 � Avropa İttifaqının internet portalı Avropa 
Xəbər Agentlikləri Alyansının (EANA) iyunun 12-də 
keçirilmiş onlayn iclası barədə məlumat yayıb.

Məlumatda bildirilir ki, EANA-nın baş katibi Alexandru 
Giboinin moderatorluğu ilə keçirilən vebinarda Fransanın France 
Press, Almaniyanın DPA, Türkiyənin Anadolu, İspaniyanın EFE, 
Finlandiyanın STT, Ukraynanın Ukrinform və digər agentliklərin 
rəhbərləri və nümayəndələri iştirak ediblər. 

Qeyd edilir ki, AZƏRTAC-ın İdarə Heyətinin sədri, Asiya və 
Sakit Okean Ölkələri Xəbər Agentlikləri Təşkilatının (OANA) 
vitse-prezidenti Aslan Aslanov tədbirdə çıxış edib.

Materialda Aslan Aslanovun çıxışından pandemiya dövründə 
düzgün informasiyanın artan rolu, dezinformasiyanın cəmiyyətə 
mənfi təsiri barədə sitatlar gətirilir. İdarə Heyətinin sədri pande-
miyanın nəticələrinin minimuma endirilməsi məqsədilə Prezi-
dent İlham Əliyevin rəhbərliyi ilə Azərbaycan dövləti tərəfindən 
göstərilən sosial və iqtisadi dəstək məsələsinə də toxunub.

Pərvanə QARAYEVA, 
AZƏRTAC-ın xüsusi müxbiri

Budapeşt

